ქალბატონო თეა, 

[bookmark: _GoBack]მოგეხსენებათ, საქართველოს მთავრობისთვის C ჰეპატიტის ელიმინაციის პროგრამა ერთ-ერთ ყველაზე პრიორიტეტულ და მნიშვნელოვან პროექტს წარმოადგენს. ქვეყანაში დაავადების მაღალი ტვირთის, ძლიერი პოლიტიკური ნებისა და საზოგადოების დაინტერესების გათვალისწინებით, ეტაპობრივად დაიწყო ბრძოლა C ჰეპატიტის ინფექციის წინააღმდეგ.

2015 წლის აპრილიდან აშშ-ს დაავადებათა კონტროლის ცენტრისა (CDC) და ფარმაცევტული კომპანია გილეადის მხარდაჭერით შესაძლებელი გახდა C ჰეპატიტის ელიმინაციის პროექტის დაწყება. C ჰეპატიტის ელიმინაციის პროექტის ფარგლებში C ჰეპატიტის მქონე პაციენტები უზრუნველყოფილნი არიან მკურნალობის წინა სადიაგნოსტიკო და მკურნალობის მონიტორინგისათვის საჭირო კვლევებით, ასევე C ჰეპატიტის სამკურნალო უახლესი თაობის ძვირადღირებული მედიკამენტებით, (სოფოსბუვირი, ჰარვონი) რომელსაც უსასყიდლოდ გადმოგვცემს კომპანია „გილეადი“ („Gilead Sciences, Inc.“). აღნიშნული პროექტი, გრძელდება უწყვეტად და ითვალისწინებს მოცვის შემდგომ გაფართოვებას C ჰეპატიტის სრულ ელიმინაციამდე.

იუსტიციის სახლებში განხორციელებული მიმდინარე სკრინინგი ძალიან დიდი მხარდაჭერაა აღნიშნული პროექტის წარმატებით განხორციელებისათვის, რისთვისაც გიხდით მადლობას.

აქვე გაცნობებთ, რომ მიმდინარე წლის 23 ოქტომბერს საქართველოში C ჰეპატიტის ელიმინაციის პროგრამის მიმდინარეობის შესაფასებლად ჩამოდის აშშ დაავადებათა კონტროლისა და პრევენციის ცენტრის ვირუსული ჰეპატიტების განყოფილების ასოცირებული დირექტორი ფრანცისკო ავერჰოფი, მისი შეხვედრები დაგეგმილია, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროსა და C ჰეპატიტის ელიმინაციის პროგრამის პროვაიდერ კლინიკებთან.

მან ასევე გამოთქვა სურვილი, შეაფასოს პროექტის მიმდინარეობის პროცესი პენიტენციალურ სისტემაში. შესაბამისად, გთხოვთ, დაუშვათ თქვენს ტერიტორიაზე საქართველოს იუსტიციის სამინისტროს პენიტენციური სამსახურის N5 დაწესებულებაში ბატონი ფრანცისკო ავერჰოფი და მისი გუნდის წევრები.

კიდევ ერთხელ, მადლობას გიხდით თანამშრომლობისთვის,

პატივისცემით,

